
3 IL-KUMMISSJONI
alel EWROPEA

Brussell, 7.5.2020
COM(2020) 181 final

2020/0070 (NLE)

Proposta ghal
DECIZJONI TA’ IMPLIMENTAZZJONI TAL-KUNSILL

li tawtorizza lill-Finlandja biex tintrodu¢i mizura specjali li tidderoga mill-Artikolu 287
tad-Direttiva 2006/112/KE dwar is-sistema komuni ta’ taxxa fuq il-valur mizjud

MEMORANDUM TA’ SPJEGAZZJONI

Skont I-Artikolu 395(1) tad-Direttiva tal-Kunsill 2006/112/KE tat-28 ta’ Novembru 2006
dwar is-sistema komuni ta’ taxxa fuq il-valur mizjud (“id-Direttiva tal-VAT™)!, il-Kunsill,
filwaqt 1i jagixxi b’mod unanimu fuq proposta mill-Kummissjoni, jista’ jawtorizza lil
kwalunkwe Stat Membru biex japplika mizuri specjali ghal deroga mid-dispozizzjonijiet ta’
dik id-Direttiva, sabiex jissimplifika I-procedura tal-gbir tal-VAT jew sabiex jipprevjeni certi
forom ta’ evazjoni jew ta’ evitar tat-taxxa.

Permezz ta’ ittra rregistrata mal-Kummissjoni tas-6 ta’ Jannar 2020, il-Finlandja talbet
awtorizzazzjoni biex tapplika, mill-1 ta’ Jannar 2021, mizura ta’ deroga mill-Artikolu 287
tad-Direttiva tal-VAT, li tippermetti lill-Finlandja tezenta mill-VAT lill-persuni taxxabbli li
jkollhom fatturat annwali ta’ mhux aktar minn EUR 15 000. Permezz ta’ ittra rregistrata mal-
Kummissjoni fid-19 ta’ Frar 2020, il-Finlandja baghtet aktar informazzjoni dettaljata dwar il-
mizura li trid tintroduci.

Permezz ta’ ittra datata 1-10 ta” Marzu 2020 u f’konformita mal-Artikolu 395(2) tad-Direttiva
tal-VAT, il-Kummissjoni infurmat lill-Istati Membri I-ohra bit-talba tal-Finlandja. Permezz
ta’ ittra datata 1-11 ta’ Marzu 2020, il-Kummissjoni nnotifikat lill-Finlandja li kellha I-
informazzjoni kollha mehtiega biex tqis it-talba.

1. KUNTEST TAL-PROPOSTA
. Ragunijiet u ghanijiet tal-proposta

Skont il-Kapitolu 1 tat-Titolu XII tad-Direttiva tal-VAT, |-Istati Membri jistghu japplikaw
skemi specjali ghall-imprizi zghar, inkluz il-possibbilta li jezentaw lil persuni taxxabbli 1i ma
jkunux jagbzu certu fatturat annwali. Din l-ezenzjoni timplika li persuna taxxabbli ma
ghandhiex ghalfejn ticcargja I-VAT fuq il-provvisti taghha, u b’konsegwenza ta’ dan, ma
tistax tnaggas il-VAT minn fuq l-akkwisti taghha.

Skont I-Artikolu 287(5) tad-Direttiva tal-VAT, il-Finlandja tista' tezenta mill-VAT persuni
taxxabbli li I-fatturat annwali taghhom mhuwiex oghla mill-ekwivalenti ta' ECU 10 000 fil-
munita nazzjonali bir-rata tal-konverzjoni fil-jum tal-adezjoni taghha. Il-Finlandja ssichbet
fiz-zona tal-euro fl-1 ta’ Jannar 2002.

Biz-zieda tal-livell limitu ghal persuna li trid tigi identifikata ghal skopijiet ta> VAT minn
ECU 10 000 ghal EUR 15 000, huwa anticipat li I-mizura se tnaqqas il-piz amministrattiv fuq
in-negozji eligibbli ghall-iskema, u b’mod partikolari fuq il-mikroimprizi, billi tirrilaxxahom
mill-obbligi tal-VAT skont I-arrangamenti normali tal-VAT, bhaz-zamma ta’ rekords tal-VAT
jew il-prezentazzjoni tad-dikjarazzjonijiet tal-VAT.

Barra minn hekk, se jkun hemm ukoll tnaqgis fl-ammont ta’ xoghol ghall-awtoritajiet tat-
taxxa.

Skont l-awtoritajiet Finlandizi, il-mizura se jkollha biss impatt minuri fug I-ammont globali
tad-dhul mill-VAT migbur fl-istadju tal-konsum finali.

Il-mizura ghandha karattru fakultattiv. Ghalhekk, in-negozji z-zghar 1i 1-fatturat taghhom ma
jagbizx il-livell limitu xorta se jkollhom il-possibbilta li jezercitaw id-dritt taghhom li
japplikaw l-arrangamenti normali tal-VAT.

! GU L 347, 11.12.2006, p. 1.

Normalment, id-derogi jinghataw ghal perjodu ta’ Zmien limitat biex ikun jista’ jigi vvalutat
jekk il-mizura ta’ deroga tibqax adegwata u effettiva. Barra minn hekk, id-dispozizzjonijiet
tal-Artikoli 281 sa 294 tad-Direttiva tal-VAT dwar skema specjali ghall-imprizi zghar
ghadhom kemm gew riezaminati. Id-direttiva |-gdida 1i tistabbilixxi regoli tal-VAT aktar
sempli¢i ghal imprizi zghar? tirrikjedi li I-Istati Membri, sa mhux aktar tard mill-31 ta’
Dicembru 2024, jadottaw u jippubblikaw il-ligijiet, ir-regolamenti u d-dispozizzjonijiet
amministrattivi mehtiega biex jikkonformaw mar-regoli I-godda. L-Istati Membri ser
ikollhom japplikaw dawk id-dispozizzjonijiet nazzjonali mill-1 ta’ Jannar 2025.

Ghalhekk, jixraq li l-Finlandja tigi awtorizzata tapplika l-mizura ta’ deroga sal-31 ta’
Dicembru 2024.

. Konsistenza mad-dispozizzjonijiet ezistenti fil-qasam ta’ politika

[l-mizura ta’ deroga hija konformi mal-filosofija tad-direttiva I-gdida li temenda I-Artikoli
281 sa 294 tad-Direttiva tal-VAT dwar skema specjali ghall-imprizi z-zghar, li rrizultat mill-
pjan ta’ azzjoni tal-VAT?, u ghandha I-ghan li tohloq skema moderna u simplifikata ghal
dawk in-negozji. B’mod partikolari, ghandha 1-ghan li tnaqqgas il-kostijiet tal-konformita mal-
VAT u d-distorsjonijiet tal-kompetizzjoni fil-livell domestiku u fil-livell tal-UE, tnagqas I-
impatt negattiv tal-effett tal-livell limitu u tiffacilita kemm il-konformita tan-negozju kif ukoll
il-monitoragg mill-amministrazzjonijiet tat-taxxa.

Barra minn hekk, il-livell limitu ta> EUR 15 000 huwa konsistenti mad-Direttiva I-gdida, sa
fejn jippermetti lill-Istati Membri jistabbilixxu I-limitu tal-fatturat annwali mehtieg ghal
ezenzjoni mill-VAT f’livell mhux oghla minn EUR 85000 (jew I-ekwivalenti fil-munita
nazzjonali).

Stati Membri ohra nghataw derogi simili 1i jezentaw mill-VAT lill-persuni taxxabbli li I-
fatturat annwali taghhom huwa inqas minn ¢ertu livell limitu, kif previst fl-Artikoli 285 u 287
tad-Direttiva tal-VAT. Malta* nghatat livell limitu ta’ EUR 20 000; In-Netherlands® inghataw
livell limitu ta> EUR 25 000; II-Lussemburgu6 nghata livell limitu ta” EUR 35 000; II-
Polonja’, I-Estonja® u I-Latvja’ nghataw livell limitu ta> EUR 40 000; II-Kroazja'® u I-

2 Id-Direttiva tal-Kunsill (UE) 2020/285 tat-18 ta’ Frar 2020 li temenda d-Direttiva 2006/112/KE dwar
is-sistema komuni ta' taxxa fuq il-valur mizjud fir-rigward tal-iskema specjali ghall-imprizi z-zghar u r-
Regolament (UE) Nru 904/2010 fir-rigward tal-kooperazzjoni amministrattiva u I-iskambju ta'
informazzjoni ghall-finijiet tal-monitoragg tal-applikazzjoni korretta tal-iskema spe¢jali ghall-imprizi z-
zghar (GU L 62, 2.3.2020, p. 13).

I1-Komunikazzjoni tal-Kummissjoni lill-Parlament Ewropew, lill-Kunsill u lill-Kumitat Ekonomiku u

Socjali Ewropew dwar pjan ta’ azzjoni dwar il-VAT — Lejn Zona unika tal-VAT fl-UE — Iz-Zmien biex

niddeciedu COM(2016)148 final.

Id-Decizjoni ta’ Implimentazzjoni tal-Kunsill (UE) 2018/279 tal-20 ta’ Frar 2018 li tawtorizza lil Malta

biex tapplika mizura specjali ta’ deroga mill-Artikolu 287 tad-Direttiva 2006/112/KE dwar is-sistema

komuni ta’ taxxa fuq il-valur mizjud (GU L 54, 24.2.2018, p. 14).

> Id-Decizjoni ta’ Implimentazzjoni tal-Kunsill (UE) 2018/1904 tal-4 ta’ Dicembru 2018 li tawtorizza lin-
Netherlands jintroduc¢i mizura specjali li tidderoga mill-Artikolu 285 tad-Direttiva 2006/112/KE dwar
is-sistema komuni ta’ taxxa fuq il-valur mizjud (GU L 310, 6.12.2018, p. 25).

6 Id-Decizjoni ta’ Implimentazzjoni tal-Kunsill (UE) 2019/2210 tad-19 ta’ Dicembru 2019 li temenda d-
Decizjoni ta’ Implimentazzjoni 2016/577/UE 1i tawtorizza lil-Lussemburgu biex jintrodu¢i mizura
specjali li tidderoga mill-Artikolu 285 tad-Direttiva 2006/112/KE dwar is-sistema komuni ta’ taxxa fuq
il-valur mizjud (GU L 332, 23.12.2019, p. 155).

! Id-Decizjoni ta’ Implimentazzjoni tal-Kunsill (UE) 2018/1919 tal-4 ta’ Dicembru 2018 1i temenda d-
Decizjoni 2009/790/KE li tawtorizza lir-Repubblika tal-Polonja biex tapplika mizura ta’ deroga mill-
Artikolu 287 tad-Direttiva 2006/112/KE dwar is-sistema komuni ta’ taxxa fuq il-valur mizjud (GU L
311, 7.12.2018, p. 32).

Litwanja'' nghataw livell limitu ta> EUR 45 000; L-Ungerija*® nghatat livell limitu ta’ EUR
48 000; Is-Slovenja®® nghatat livell limitu ta> EUR 50 000; u r-Rumanija'* nghatat livell
limitu ta’ EUR 88 500.

Kif issemma diga, id-derogi mid-Direttiva tal-VAT jenhtieg li jkunu dejjem limitati fiz-Zzmien
biex l-effetti taghhom ikunu jistghu jigu vvalutati. L-inkluzjoni ta’ data ta’ skadenza tal-
mizura spec¢jali sal-31 ta’ Dicembru 2024, kif mitluba mill-Finlandja, hija allinjata mar-
rekwiziti tad-Direttiva I-gdida dwar regoli tal-VAT aktar sempli¢i ghall-imprizi zghar u ta’
dags medju. Din id-direttiva tipprevedi I-1 ta’ Jannar 2025 bhala d-data li fiha I-Istati Membri
jkollhom japplikaw id-dispozizzjonijiet nazzjonali, li huma obbligati jadottaw sabiex
jikkonformaw maghha.

Ghalhekk, il-mizura proposta hija konsistenti mad-dispozizzjonijiet tad-Direttiva tal-VAT.

. Konsistenza ma’ politiki ohra tal-Unjoni

Fil-programmi ta’ hidma annwali taghha, il-Kummissjoni kienet qed tenfasizza b’mod
konsistenti I-htiega ghal regoli aktar sempli¢i ghall-imprizi z-zghar. F’dan ir-rigward, il-
Programm ta’ Hidma tal-Kummissjoni tal-2020"™ jirreferi ghal “Strategija ddedikata ghall-
SMEs li se taghmilha aktar facli biex in-negozji zghar u medji joperaw, jikbru u jespandu”. II-
mizura ta’ deroga hija f’konformita ma’ tali objettivi, ’dak li ghandu x’jagsam mar-regoli
fiskali. Hija notevolement konsistenti mal-Programm ta’ Hidma tal-Kummissjoni tal-2017%,
li rrefera specifikament ghall-VAT, hekk kif indika I-piz amministrattiv tal-konformita tal-
VAT ghan-negozji zghar huwa gholi u li 1-innovazzjonijiet teknic¢i joholqu sfidi godda ghall-
gbir effettiv tat-taxxa u enfasizza |-htiega li I-VAT tigi ssimplifikata ghall-kumpaniji izghar.

Id-Decizjoni ta’ Implimentazzjoni tal-Kunsill (UE) 2017/563 tal-21 ta’ Marzu 2017 li tawtorizza lir-
Repubblika tal-Estonja biex tapplika mizura specjali ta’ deroga mill-Artikolu 287 tad-Direttiva
2006/112/KE dwar is-sistema komuni ta’ taxxa fuq il-valur mizjud (GU L 80, 25.3.2017, p. 33).
Id-Decizjoni ta’ Implimentazzjoni tal-Kunsill (UE) 2017/2408 tat-18 ta’ Dicembru 2017 li tawtorizza
lir-Repubblika tal-Latvja biex tapplika mizura specjali li tidderoga mill-Artikolu 287 tad-Direttiva
2006/112/KE dwar is-sistema komuni ta’ taxxa fuq il-valur mizjud (GU L 342, 21.12.2017, p. 8).
Id-Decizjoni ta’ Implimentazzjoni tal-Kunsill (UE) 2017/1768 tal-25 ta’ Settembru 2017 li tawtorizza
lir-Repubblika tal-Kroazja tintrodu¢i mizura specjali li tidderoga mill-Artikolu 287 tad-Direttiva
2006/112/KE dwar is-sistema komuni ta’ taxxa fuq il-valur mizjud (GU L 250, 28.9.2017, p. 71).

1 Id-Degizjoni ta’ Implimentazzjoni tal-Kunsill (UE) 2017/1853 tal-10 ta’ Ottubru 2017 li temenda d-
Dec¢izjoni 2011/335/UE li tawtorizza lir-Repubblika tal-Litwanja sabiex tapplika mizura ta’ deroga mill-
Artikolu 287 tad-Direttiva 2006/112/KE dwar is-sistema komuni ta’ taxxa fuq il-valur mizjud (GU L
265, 14.10.2017, p. 15).

Id-Decizjoni ta' Implimentazzjoni tal-Kunsill (UE) 2018/1490 tat-2 ta’ Ottubru 2018 li tawtorizza lill-
Ungerija biex tintrodu¢i mizura specjali li tidderoga mill-Artikolu 287 tad-Direttiva 2006/112/KE dwar
is-sistema komuni ta' taxxa fuq il-valur mizjud (GU L 252, 8.10.2018, p. 38).

Id-Decizjoni ta’ Implimentazzjoni tal-Kunsill (UE) 2018/1700 tas-6 ta’ Novembru 2018 1i temenda d-
Decizjoni ta’ Implimentazzjoni 2013/54/UE 1i tawtorizza lir-Repubblika tas-Slovenja biex tintroduci
mizura specjali ta’ deroga mill-Artikolu 287 tad-Direttiva 2006/112/KE dwar is-sistema komuni ta’
taxxa fuq il-valur mizjud (GU L 285, 13.11.2018, p. 78).

1 Id-Degizjoni ta’ Implimentazzjoni tal-Kunsill (UE) 2017/1855 tal-10 ta’ Ottubru 2017 li tawtorizza lir-
Rumanija tapplika mizura specjali ta’ deroga ghall-Artikolu 287 tad-Direttiva 2006/112/KE dwar is-
sistema komuni ta’ taxxa fuq il-valur mizjud (GU L 265, 14.10.2017, p. 19).

I1-Komunikazzjoni tal-Kummissjoni lill-Parlament Ewropew, lill-Kunsill, lill-Kumitat Ekonomiku u
Socjali Ewropew u lill-Kumitat tar-Regjuni - 1I-Programm ta’ Hidma tal-Kummissjoni 2020 - Unjoni li
tirsisti ghal iktar (COM(2020) 37 final).

10 II-Komunikazzjoni tal-Kummissjoni lill-Parlament Ewropew, lill-Kunsill, lill-Kumitat Ekonomiku u
Soc¢jali Ewropew u lill-Kumitat tar-Regjuni - IlI-Programm ta’ Hidma tal-Kummissjoni 2017
(COM(2016) 710 final).

Bl-istess mod, il-mizura hija konsistenti mal-istrategija tas-suq uniku tal-2015", li permezz
taghha 1-Kummissjoni hadmet biex tghin lin-negozji zghar u ta’ daqs medju jikbru, fost 1-
ohrajn billi jitnaqqsu l-pizijiet amministrattivi li ma jhalluhomx jisfruttaw ghalkollox is-suq
uniku. Issegwi wkoll il-filosofija tal-Komunikazzjoni tal-Kummissjoni tal-2013 dwar il-“Pjan
ta’ Azzjoni dwar I-Intraprenditorija 2020: Tkebbis mill-gdid tal-ispirtu tal-intraprendenza fl-
Ewropa™®, li tenfasizza I-htiega i tigi ssimplifikata 1-legizlazzjoni tat-taxxa ghan-negozji z-
zghar.

Fl-ahhar nett, il-mizura tikkonforma mal-politiki tal-UE dwar l|-imprizi zghar u medji kif
stabbiliti fil-Komunikazzjoni tal-2016 favur in-Negozji I-godda®® u fil-Komunikazzjoni tal-
2008 ““Ahseb I-Ewwel fiz-Zghir' - 'Att dwar in-Negozji z-Zghar' ghall-Ewropa?®°, li stiednu
lill-Istati Membri biex iqisu I-karatteristi¢i specjali tal-SMEs meta jfasslu I-legizlazzjoni u
jissimplifikaw l-ambjent regolatorju ezistenti.

2. BAZI GURIDIKA, SUSSIDJARJETA UPROPORZJONALITA
. Bazi guridika
L-Artikolu 395 tad-Direttiva tal-VAT huwa I-unika bazi guridika possibbli.

. Sussidjarjeta (ghall-kompetenza mhux eskluziva)

Meta titgies id-dispozizzjoni tad-Direttiva tal-VAT 1i fugha hija bbazata 1-proposta, il-
proposta hija fil-kompetenza eskluziva tal-Unjoni Ewropea. Ghalhekk, il-prin¢ipju tas-
sussidjarjeta ma japplikax.

. Proporzjonalita
Id-Decizjoni tikkonc¢erna awtorizzazzjoni moghtija lil Stat Membru wara talba tieghu stess u

ma tikkostitwixxi I-ebda obbligu.

Minhabba 1-kamp ta’ applikazzjoni limitat tad-deroga, il-mizura specjali hi proporzjonata
mal-ghan 1i ghandu jintlahaq, jigifieri s-simplifikazzjoni tal-gbir tat-taxxi ghall-persuni
taxxabbli zghar u ghad-dipartiment tat-taxxa.

. Ghazla tal-istrument

L-istrument propost huwa Dec¢izjoni ta’ Implimentazzjoni tal-Kunsill.

Skont I-Artikolu 395 tad-Direttiva tal-VAT, tista’ tinghata deroga mir-regoli komuni tal-VAT
biss bl-awtorizzazzjoni tal-Kunsill, 1i jagixxi b’mod unanimu fuq proposta tal-Kummissjoni.

Decizjoni ta’ Implimentazzjoni tal-Kunsill hija l-aktar strument xieraq billi tista’ tigi
indirizzata lil Stat Membru individwali.

o IlI-Komunikazzjoni tal-Kummissjoni lill-Parlament Ewropew, lill-Kunsill, lill-Kumitat Ekonomiku u

Socjali Ewropew u lill-Kumitat tar-Regjuni Naggornaw is-Suq Uniku: opportunitajiet aktar ghac-
¢ittadini u ghan-negozji (COM(2015) 550 final).

I1-Komunikazzjoni mill-Kummissjoni lill-Parlament Ewropew, lill-Kunsill, lill-Kumitat Ekonomiku u
Socjali Ewropew u lill-Kumitat tar-Regjuni - Pjan ta' Azzjoni dwar I-Intraprenditorija 2020: Tkebbis
mill-gdid tal-ispirtu tal-intraprendenza fl-Ewropa (COM(2012) 795 final).

1 II-Komunikazzjoni tal-Kummissjoni lill-Parlament Ewropew, lill-Kunsill, lill-Kumitat Ekonomiku u
Socjali Ewropew u lill-Kumitat tar-Regjuni — Il-mexxejja li Jmiss tal-Ewropa: L-Inizjattiva favur in-
Negozji I-godda u n-Negozji li ged jespandu, (COM(2016) 733 final).

2 II-Komunikazzjoni mill-Kummissjoni lill-Kunsill, lill-Parlament Ewropew, lill-Kumitat Ekonomiku u

So¢jali Ewropew u lill-Kumitat tar-Regjuni “Ahseb 1-Ewwel fiz-Zghir” “Att dwar in-Negozji z-Zghar”
ghall-Ewropa (COM(2008) 394 final).

3. RIZULTATI TAL-EVALWAZZJONDIET EX POST, TAL-
KONSULTAZZJONIJIET MAL-PARTIJIET IKKONCERNATI U TAL-
VALUTAZZJONIJIET TAL-IMPATT

. Konsultazzjonijiet mal-partijiet ikkon¢ernati

Ma saret I-ebda konsultazzjoni mal-partijiet ikkoncernati. Il-proposta attwali hija bbazata fuq
talba li saret mill-Finlandja u tikkon¢erna biss lil dan 1-Istat Membru partikolari.

. Gbir u uzu tal-gharfien espert

Ma kienx hemm bzonn ta’ gharfien espert estern.

. Valutazzjoni tal-impatt

ll-proposta ghal Decizjoni ta’ Implimentazzjoni tal-Kunsill ghandha 1-ghan 1i zzid il-livell
limitu tal-ezenzjoni attwali minn EUR 10 000 ghal EUR 15 000. Din iz-zieda fil-livell limitu
hija mizura ta’ simplifikazzjoni li telimina hafna mill-obbligi tal-VAT ghan-negozji li joperaw
b’fatturat annwali ta’ mhux aktar minn EUR 15 000. Ghalhekk se jkollha impatt potenzjali
pozittiv fuq it-tnagqis tal-piz amministrattiv ghal ghadd ta’ persuni taxxabbli u,
sussegwentement, fuq l-amministrazzjoni tat-taxxa.

Bhalissa, hemm madwar 50 000 intraprenditur 1i qed jezercitaw id-dritt taghhom li jigu
ezentati mill-VAT, filwaqt li I-ghadd ta’ negozji rregistrati ghall-VAT huwa ta’ madwar
530 000. Iz-zieda fil-livell limitu tkun ta’ beneficcju ghal madwar 6 000 intraprenditur
addizzjonali b’ fatturat totali annwali stmat ta’ EUR 80 miljun.

[l-mizura ta’ deroga se tkun fakultattiva ghall-persuni taxxabbli. IlI-persuni taxxabbli se jkunu
jistghu jaghzlu l-arrangamenti regolari tal-VAT skont I-Artikolu 290 tad-Direttiva
2006/112/KE. L-impatt bagitarju f’termini ta’ dhul mill-VAT huwa stmat ghal EUR 20
miljun, li huwa kkunsidrat bhala negligibbli.

. Drittijiet fundamentali
ll-proposta ma ghandhiex konsegwenzi ghall-protezzjoni tad-drittijiet fundamentali.

4. IMPLIKAZZJONIJIET GHAL-BAGIT

Il-proposta mhux se jkollha impatt negattiv fuq il-bagit tal-UE peress li I-Finlandja se twettaq
kalkolu ta’ kumpens skont I-Artikolu 6 tar-Regolament tal-Kunsill (KEE EURATOM)
1553/89.

2020/0070 (NLE)
Proposta ghal
DECIZJONI TA’ IMPLIMENTAZZJONI TAL-KUNSILL

li tawtorizza lill-Finlandja biex tintrodu¢i mizura specjali li tidderoga mill-Artikolu 287
tad-Direttiva 2006/112/KE dwar is-sistema komuni ta' taxxa fuq il-valur mizjud

IL-KUNSILL TAL-UNJONI EWROPEA,
Wara li kkunsidra it-Trattat dwar il-Funzjonament tal-Unjoni Ewropea,

Wara li kkunsidra d-Direttiva tal-Kunsill 2006/112/KE tat-28 ta’ Novembru 2006 dwar is-
sistema komuni ta’ taxxa fuq il-valur mizjud®, u b’mod partikolari I-Artikolu 395(1) taghha,

Wara li kkunsidra I-proposta mill-Kummissjoni Ewropea,

Billi:

1) Skont il-punt (5) tal-Artikolu 287 tad-Direttiva 2006/112/KE, il-Finlandja tista' tezenta
mit-taxxa fuq il-valur mizjud (VAT) lill-persuni taxxabbli li I-fatturat annwali

taghhom ma jagbizx I-ekwivalenti ta’ ECU 10 000 fil-munita nazzjonali bir-rata tal-
kambju fil-jum tal-adezjoni taghha.

(2)  Permezz ta’ ittra rregistrata mal-Kummissjoni fis-6 ta’ Jannar 2020, il-Finlandja talbet
awtorizzazzjoni biex tintrodu¢i mizura specjali li tidderoga mill-punt (5) tal-Artikolu
287 tad-Direttiva 2006/112/KE (il-mizura ta’ deroga”) mill-1 ta’ Jannar 2021 sal-31
ta’ Dicembru 2024 sabiex izzid il-livell limitu tal-ezenzjoni ghal EUR 15 000. Bil-
mizura ta’ deroga, dawk il-persuni taxxabbli li I-fatturat annwali taghhom ma jkunx
aktar minn EUR 15 000 se jkunu ezentati minn certi obbligi jew mill-obbligi kollha
fir-rigward tal-VAT, imsemmija fil-Kapitoli2 sa 6 tat-Titolu X1 tad-Direttiva
2006/112/KE.

(3) [I-livell limitu oghla ghall-iskema specjali ghall-imprizi zghar li hemm stabbilit fl-
Artikoli 281 sa 294 tad-Direttiva 2006/112/KE hu mizura ta’ simplifikazzjoni ghax
dan jista’ jnaqqas 1-obbligi tal-VAT tal-imprizi zghar b’mod sinifikanti.

(4)  Permezz ta’ ittra datata I-10 ta’ Marzu 2020, il-Kummissjoni infurmat lill-Istati
Membri l-ohra, skont it-tieni subparagrafu tal-Artikolu 395(2) tad-Direttiva
2006/112/KE, bit-talba li ghamlet il-Finlandja. Permezz ta’ ittra datata 1-11 ta’ Marzu
2020, il-Kummissjoni nnotifikat lill-Finlandja li hija kellha I-informazzjoni kollha
mehtiega biex tqis it-talba.

(5) Il-mizura ta’ deroga hija konformi mad-Direttiva tal-Kunsill (UE) 2020/285°. Dik id-
Direttiva emendat il-Kapitolu 1 tat-Titolu XII tad-Direttiva 2006/112/KE li jirregola I-
iskema specjali ghall-imprizi z-zghar. Id-Direttiva (UE) 2020/285 ghandha 1-ghan li
tnaggas l-ispejjez ta’ konformita tal-VAT ta’ imprizi zghar u ta’ distorsjonijiet tal-

! GU L 347, 11.12.2006, p. 1.

2 Id-Direttiva tal-Kunsill (UE) 2020/285 tat-18 ta’ Frar 2020 li temenda d-Direttiva 2006/112/KE dwar
is-sistema komuni ta' taxxa fuq il-valur mizjud fir-rigward tal-iskema specjali ghall-imprizi z-zghar u r-
Regolament (UE) Nru 904/2010 fir-rigward tal-kooperazzjoni amministrattiva u l-iskambju ta'
informazzjoni ghall-finijiet tal-monitoragg tal-applikazzjoni korretta tal-iskema spe¢jali ghall-imprizi z-
zghar (GU L 62, 2.3.2020, p. 13).

(6)

(")

(8)

9)

(10)

kompetizzjoni kemm fil-livell nazzjonali kif ukoll f’dak tal-Unjoni, u li tnaggas I-
impatt negattiv tat-tranzizzjoni minn ezenzjoni ghal tassazzjoni (I-hekk imsejjah effett
ta’ livell limitu). Hija tfittex ukoll li tiffacilita 1-konformita tan-negozju minn imprizi
zghar u l-monitoragg mill-amministrazzjonijiet tat-taxxa. Il-livell limitu mitlub ta’
EUR 15000 huwa konsistenti mal-Artikolu 284 tad-Direttiva 2006/112/KE, kif
emendata bid-Direttiva (UE) 2020/285.

Il-mizura ta’ deroga hija fakultattiva ghall-persuni taxxabbli. 1l-persuna taxxabbli
xorta se tkun tista’ taghzel 1-arrangamenti regolari tal-VAT skont I-Artikolu 290 tad-
Direttiva 2006/112/KE.

Skont I-informazzjoni pprovduta mill-Finlandja, il-mizura ta’ deroga se jkollha effett
negligibbli biss fuq l-ammont globali tad-dhul mill-VAT tal-Finlandja migbur fl-
istadju tal-konsum finali.

Il-mizura ta’ deroga mhix se taffettwa b'mod negattiv lir-rizorsi proprji tal-Unjoni
mill-VAT minhabba li I-Finlandja se twettaq kalkolu tal-kumpens skont I-Artikolu 6
tar-Regolament tal-Kunsill (KEE, EURATOM) Nru 1553/89°.

Peress li I-Finlandja tistenna li I-livell limitu mizjud ser jirrizulta f’obbligi tal-VAT
imnaqqsa u b’rizultat ta’ dan tnaqqis fil-piz amministrattiv u l-ispejjez ta’ konformita
ghall-imprizi z-zghar u ghall-awtoritajiet tat-taxxa, u mhu se jkun hemm ebda impatt
kbir fuq id-dhul totali tal-VAT iggenerat, il-Finlandja jenhtieg li tigi awtorizzata
tapplika I-mizura ta’ deroga.

Jenhtieg li 1-estensjoni tal-awtorizzazzjoni biex tigi applikata 1-mizura ta’ deroga, tkun
limitata fiz-Zmien. Jenhtieg li I-limitu ta’ Zmien ikun bizzejjed biex tkun tista’ ssir
evalwazzjoni tal-effettivita u l-adegwatezza tal-livell limitu. Barra minn hekk, skont
id-Direttiva (UE) 2020/285, sal-31 ta’ Dicembru 2024, 1-Istati Membri jenhtieg li
jadottaw u jippubblikaw il-ligijiet, ir-regolamenti u d-dispozizzjonijiet amministrattivi
necessarji biex jikkonformaw mal-Artikolu 1 ta’ dik id-Direttiva, u ghandhom
japplikaw dawk id-dispozizzjonijiet mill-1 ta’ Jannar 2025. Ghalhekk, jixraq li 1-
Finlandja tigi awtorizzata tapplika 1-mizura ta’ deroga sal-31 ta’ Dicembru 2024.

ADOTTA DIN ID-DECIZJONI:

Artikolu 1

B'deroga mill-punt 5 tal-Artikolu 287 tad-Direttiva 2006/112/KE, il-Finlandja hija awtorizzata
tezenta mill-VAT il persuni taxxabbli li jkollhom fatturat annwali ta' mhux aktar minn
EUR 15 000.

Artikolu 2

Din id-De¢izjoni ghandha tapplika mill-1 ta’ Jannar 2021 sal-31 ta’ Dicembru 2024.

3

Ir-Regolament tal-Kunsill (KEE, Euratom) Nru 1553/89 tad-29 ta’ Mejju 1989 dwar l-arrangamenti
uniformi definittivi ghall-gbir ta’ rizorsi proprji li jakkumulaw mit-taxxa tal-valur mizjud (GU L 155,
7.6.1989, p. 9).

Artikolu 3
Din id-Decizjoni hija indirizzata lir-Repubblika tal-Finlandja.
Maghmul fi Brussell,

Ghall-Kunsill
II-President

